
Høyringsuttale Høyanger kommune  — REPowerEU

Høyanger kommune ber  Olje— og energidepartementet arbeide for at REPowerEU ikkje
får eit innhald, og ein EØS-relevans som fører til forsert vindkraftutbygging på kostnad
av naturomsyn og friluftsliv. Vi ønskjer heller ikkje eit innhald som utelukkar
avgjerande innverknad frå lokalsamfunna når det gjeld areadisponering slik det er lovd
frå regjeringa si side.

Høyanger kommune er, gjennom Landssamanslutninga av  vassdragskommunar (LVK),

tilslutta  paraplyorganisasj onen Naturressurskommunene.

I Naturressurskommunene  sitt brev datert  03.06.22  til OED blir det gitt uttrykk for at

«forslagene i  REpoverE  U  (griper) langt inn i nasjonale prosesser, og kan føre til uheldige
innstramminger i konsesjonsprosessene. Vi finner det oppsiktsvekkende at Kommisjonen
overhodet ikke har nevnt lokal forankring ..  .»

Høyanger kommune viser til sin uttale om opphavleg nasjonal ramme for vindkraft  (NVE  sitt
forslag i  2019).  Der sa kommunestyret følgande om lokal forankring:

«Høyanger kommunestyre vil at kommunane skal kunne påverke og kunne legge ned veto
mot vindkraftutbygging innafor sine grenser. At kommunane vert fråteke ansvar og mynde
i eiga arealdisponering er udemokratisk og ikkje akseptabelt.  »

REPowerEU vil innebere at «det i realiteten søkes gjeninnført en nasjonal ramme for
vindkraft», hevdar Naturressurskommunene i sitt brev.

Høyanger kommune har gong på gong meldt frå til vindkraftaktørane  Fred. Olsen Renwables

og Zephyr at vi ikkje ønskjer vindkraftutbygging i vår kommune. Vi har eit klart kommune-
styrevedtak som er nedfelt i kommuneplanen sin samfunnsdel, som seier at vi ikkje ønskjer
vindkraft i vår kommune.

Ut i frå Høyanger kommune sin synsstad, gav det oss ei viss ro når olje- og energistatsråd
Terje Aasland i april uttala at kommunar i praksis får ein vetorett om vindkraftutbygging, ved
at kommunane må gi sitt samtykke til  å  starte ein konsesjonsprosess. Dette politiske løftet, vil
bli sett ut av spel dersom REPowerEU, slik det no føreligg, og blir tolka av
Naturressurskommunene, vert vedteke i EU, og så vert gjort gjeldande i Noreg.



Høyanger kommune ber departement og re ering leggje vårt innspel til grunn for sitt arbeid

med saka overfor EU.

